
CATHOLIC RELIEF SERVICES




U cilju planiranja, kvalitetne izrade i transparentne provedbe planova pomoći održivog povratka na teritoriji Bosne i Hercegovine, Catholic Relief Services (CRS), Zagrebačka 18, Sarajevo, objavljuje:

JAVNI POZIV

za podnošenje prijava/zahtjeva za zapošljavanje u svrhu održivog povratka u područjima općina/opština Drvar, Goražde i Foča (primarno MZ Kratina i Godijeno) u sklopu programa “Socijalno stanovanje u BiH”
Javni poziv se odnosi na dodjelu sredstava za proširenje i unapređenje proizvodnje s ciljem direktnog zapošljavanje korisnika iz programa “Socijalno stanovanje u BiH”, pri čemu će aplikant sarađivati sa općinom koja ovaj program koristi u svrhu stvaranja uslova za pružanje  dugoročnog poboljšanju uslova zaposlenja u zajednici. Bosansko-podrinjski kanton Goražde i opštine, tj. nadležne službe će pratiti dinamiku upošljavanja korisnika u periodu od tri godine.    
Prijave za dodjelu sredstava će se vršiti samo u vidu detaljno razrađenog poslovnog plana, u formatu CRS-a, u kojem će biti prezentovan model zapošljavanja i povrata sredstava. 
Na javni poziv za dodjelu sredstava mogu aplicirati:  

Registrovana pravna lica: mala i srednja preduzeća (MSP), poljoprivredne zadruge, agro centri ili lokalna poljoprivredna udruženja, koja uspješno posluju najmanje dvije godine.
Prijave za pomoć u održivom povratku se odnose na poslodavce koji će obezbjediti zapošljavanje u: 

· proizvodno i izvozno orijentisanoj djelatnosti, 
· proizvodnom i uslužnom zanatstvu.
Uz prijavu potrebno je dostaviti:
· aktuelni izvod iz sudskog registra ne stariji od sedam dana,
· potvrda da protiv pravnog lica nije otvoren postupak stečaja niti likvidacije, te da nije podnesen niti prijedlog za otvaranje postupka stečaja i likvidacije, ne stariji od sedam dana od dana apliciranja,
· potvrda o izmirenju indirektnih i direktnih poreza od nadležnih institucija, ne starija od mjesec dana od dana apliciranja,
· potvrda od PIO/MIO o izmirenju doprinosa za zaposlene, ne starija od mjesec dana od dana apliciranja, 

· godišnji obračun za 2008, 2009. i preliminarni za 2010. godinu,
· izjava o poštivanju obaveza u skladu sa zaključenim ugovorom o korištenju kreditnih sredstava koja su koristili/koriste iz poticajnih mjera Zavoda ili kantonalnih službi za zapošljavanje ili određenih finansijskih institucija, odnosno da su zaposlili određeni broj radnika ili vratili/vraćaju redovno dobivena sredstva,
· potvrda o solventnosti firme izdata od poslovne banke, ne starija od mjesec dana od dana apliciranja,
· potvrda od poslovne banke da može osigurati prenosivu bankovnu garanciju izdatu od poslovne banke sa rokom trajanja uvećanim za mjesec dana od ugovorenog roka povrata sredstava.
Na ovaj javni poziv ne mogu aplicirati:
· Registrovana pravna lica čija bi se Prijava, tj. poslovni plan odnosio na pokretanje i širenje djelatnosti trgovine i ugostiteljstva.
U razmatranje se neće uzeti poslovni planovi čija vrijednost iznosi manje od 10.000 KM, a prelazi iznos od 50.000 KM.
Prezentaciju javnog poziva i uslova za dodjelu sredstava zainteresovanim pravnim licima CRS će prezentirati u sljedećim terminima:
· Za opštinu Drvar 15. 11. 2010. u 11.30 sati u zgradi Opštine Drvar,
· Za BPK Goražde i opštinu Foča 24. 11. 2010. u 11.30 u kancelariji CRS-a, Zagrebačka 18/2, Sarajevo.

Formular za poslovni plan koji predstavlja formular Prijave na javni poziv sva zaintresovana pravna lica mogu preuzeti na dan prezentacije ili lično u prostorijama CRS-a na adresi Zagrebačka 18/2, Sarajevo, tel: 033/617-573 i faks: 033/617-597.
Poslovni planovi-prijave se podnose CRS-u (adresa : Zagrebačka 18, 71000 Sarajevo) u zatvorenim kovertama s naznakom:
PRIJAVA na javni poziv CRS-a u okviru programa Socijalno stanovanje u BiH - za zapošljavanje u svrhu održivog povratka u područjima općina/opština Drvar, Goražde i Foča - NE OTVARAJ. 
CRS zadržava pravo da ne prihvati prijave koje su prispjele nepotpune i/ili neblagovremeno. Prijave koje nisu pripremljene u formatu CRS-a će se također smatrati nepotpunima. Predselekciju dostavljenih prijava vršit će komisija koju formira CRS.  
Javni poziv ostaje otvoren 90 dana od dana objavljivanja u dnevnim novinama, dok će se prva evaluacija izvršiti nakon 45 dana.
